
GOUVÈNÈ HOCHUL SELEBRE GRAN OUVÈTI NATIONAL URBAN LEAGUE 
EMPOWERMENT CENTER NAN HARLEM  

  
Reyamenajman 242 milyon dola pou plizyè itilizasyon e ki santre sou katye 

jeneral National Urban League la pote 170 kay abòdab ak sipò, espas komèsyal, 
ak kiltirèl sou koridò 125th Street la  

  
Empire State Development te bay plis pase 20 milyon dola nan finansman Eta a 
pou sipòte konstriksyon pwojè a, reyamenajman, ak fiti Mize Dwa Sivil Iben an  

  
  

Gouvènè Kathy Hochul jodi a te rejwenn Hope Knight, Prezidan, Direktè Egzekitif 
Jeneral ak Komisè Empire State Development (ESD), lidè kominote yo, ak patnè 
devlopman yo pou selebre gran ouvèti nouvo katye jeneral National Urban League la 
nan Urban League Empowerment Center nan Harlem. Ouvèti sa a make yon retou 
istorik pou youn nan òganizasyon dwa sivil ki pi enpòtan nan peyi a, ki retounen nan 
rasin li nan Harlem kote li te fonde an 1910, epi li reprezante aboutisman yon patenarya 
piblik-prive transfòmatè ke ESD ak Vil Nouyòk te dirije pou bay nouvo opòtinite, lojman 
abòdab, ak envestisman kominotè sou koridò 125th Street la. 
  
Urban League Empowerment Center, pou plizyè itilizasyon e ki koute 242 milyon dola, 
gen ladan nouvo katye jeneral National Urban League la, fiti Mize Dwa Sivil Iben (Urban 
Civil Rights Museum) nan Harlem, espas komèsyal ki santre sou Trader Joe’s ak 
Target, 170 inite lojman abòdab ak sipò, ak espas biwo adisyonèl pou òganizasyon san 
bi likratif ki baze nan kominote a. Pou sipòte pwojè a, ESD bay plis pase 20 milyon dola 
nan finansman total. Biwo Renouvèlman Kay ak Kominote (Homes and Community 
Renewal, HCR) Eta Nouyòk la ap sipòte 170 lojman abòdaab atravè Pwogram Federal 
Kredi Taks pou Lojman Moun ki gen Revni Ba (Federal Low-Income Housing Tax 
Credit) ki jenere 34.7 milyon dola nan ekite, 31.1 milyon nan Pwogram Opòtinite Lojman 
Sipò (Supportive Housing Opportunity Program) li a, 11.7 milyon dola nan obligasyon ki 
gen egzansyon taks pèmanan ki soti nan Ajans Finans Lojman li a, ak 3 milyon dola 
nan Fon Fidisyè Lojman Federal li a.  
  
"Harlem te toujou kanpe nan kè istwa dwa sivil nasyon nou an, e nouvo Urban League 
Empowerment Center a ap travay pou asire eritaj sa a ap kontinye pou jenerasyon k ap 
vini yo," Gouvènè Hochul te deklare. "Pwojè sa a montre sa k ap pase lè nou envesti 
nan moun ak nan zòn, lè nou kreye lojman abòdab, lè nou pote travay ak magazen 



esansyèl sou 125th Street la, epi lè nou reyafime angajman Nouyòk pran pou ekite ak 
opòtinite. Mwen fyè pou m selebre gwo etap sa a ak National Urban League la ak tout 
patnè ki te ede fè vizyon sa a reyalize."  
  
Prezidan, Direktè Egzekitif Jeneral ak Komisè Empire State Development (ESD) 
lan, Hope Knight, te deklare, "Urban League Empowerment Center a reprezante yon 
modèl vrè devlopman ekonomik enklizif — yon pwojè ki pa sèlman onore istwa Harlem, 
men ki ranfòse avni li tou. ESD te fyè pou l te jwe yon wòl prensipal nan rann 
envestisman transfòmatè sa a posib, lè l te konbine resous Eta a ak opinyon kominote a 
pou l pote lojman, espas komèsyal, espas kiltirèl, ak kay pèmanan National Urban 
League la. Sa a se ranfòsman kapasite ekonomik an aksyon, ak yon egzanp fòmidab 
sou fason kolaborasyon ka mennen alafwa nan pwogrè ak jistis."  
  
Prezidan ak Direktè Egzekitif Jeneral National Urban League, Marc H. Morial, te 
deklare, "Nou rekonesan pou sipò Gouvènè Hochul bay pwojè devlopman ekonomik 
transfòmatè sa a — eta a te ede fè listwa nan Harlem."  
  
Ko-Prezidan Konsèy Devlopman Ekonomik Rejyonal (Regional Economic 
Development Council, REDC) nan Vil Nouyòk Félix V. Matos Rodríguez, Rektè 
City University of New York ak William D. Rahm, Direktè Egzekitif Jeneral 
Everview Partners, te deklare, "Urban League Empowerment Center a se yon egzanp 
fòmidab sou fason kolaborasyon piblik-prive ka kreye yon enpak dirab, ki santre sou 
kominote a. Pwojè sa a pote lojman abòdab, travay, ak nouvo avantaj kiltirèl nan 
Harlem pandan l ap reyafime lidèchip Vil Nouyòk nan kwasans ekonomik enklizif. 
Konsèy la fyè dèske li sipòte yon vizyon ki onore eritaj Harlem e ki bati opòtinite pou 
avni li."  
  
Komisè Biwo Eta Nouyòk pou Asistans Tanporè ak pou Moun Andikape (New 
York State Office of Temporary and Disability Assistance, OTDA), Barbara C. 
Guinn, te deklare, "Devlopman enkwayab sa a pral gen yon enpak trè pozitif sou 
kominote a, epi nou rejwenn patnè nou yo nan selebre finalizasyon Urban League 
Empowerment Center a. Nou rekonesan pou enklizyon lojman sipò nan devlopman sa 
a, ki pral bay lojman ki estab ak sèvis pou jèn adilt ki te fè eksperyans sanzabri, pou 
pote ba yo estabilite epi ede yo devlope kòm yon pati nan kominote sa a."  
  
Senatè Eta Cordell Cleare, te deklare, "Jodi a, nou akeyi National Urban League la 
retounen lakay li nan Harlem, Kapital Nwa Mond lan. 125th Street se bon kote pou sèvis 
ak pwogram ki anrichisan ak gen otonomi, ki gen ladan Mize Dwa Sivil Iben an. 
Felisitasyon pou moun ki rann sa posib yo ak pou kominote nou an, ki merite sa anpil."  
  
Urban League Empowerment Center a sitiye nan yon sit 3,900 mèt kare (42,000 pye 
kare) ant Adam Clayton Powell Jr. Boulevard ak Lenox Avenue/Malcolm X Boulevard, ki 
te devlope atravè yon patenarya ant National Urban League, BRP Companies, L+M 
Development Partners, Taconic Partners, ak Vil ak Eta Nouyòk. Konplèks ki gen plizyè 
itilizasyon an gen anviwon 6,132 mèt kare (66,000 pye kare) espas komèsyal, 6,968 



mèt kare (75,000 pye kare) espas biwo, 5,109 mèt kare (55,000 pye kare) espas pou 
etablisman kominotè, ak 170 inite lojman abòdab ak sipò.  
  
Anplis de sa kay katye jeneral nasyonal National Urban League la, Sant lan ap gen 
ladan l tou fiti Mize Dwa Sivil Iben an nan Harlem — premye nan kalite li nan Eta 
Nouyòk — ki sipòte pa yon sibvansyon 250,000 dola nan men Market New York pou 
devlope mak, maketing, ak angajman piblik.  
  
Pwojè sa a baze sou plis pase yon deseni kolaborasyon ant ESD ak Kòporasyon 
Devlopman Ekonomik Vil Nouyòk (New York City Economic Development Corporation) 
pou revitalize koridò 125th Street Harlem nan, e ki fè avanse objektif Eta ak Vil la pou 
lojman abòdab, kreyasyon travay, ak enklizyon ekonomik.  
  
Enfòmasyon sou Empire State Development  
Empire State Development se ajans prensipal devlopman ekonomik Nouyòk, epi li 
ankouraje kwasans biznis, kreyasyon djòb, ak pi gwo opòtinite ekonomik atravè eta a. 
Ak biwo nan chak nan 10 rejyon eta a, ESD sipèvize Konsèy Devlopman Ekonomik 
Rejyonal yo, sipòte ekite wo debi atravè biwo ConnectALL la, epi li ap ogmante mendèv 
demen an atravè Biwo Devlopman Estratejik Mendèv. Ajans lan angaje ak endistri k ap 
vini ak pwochen jenerasyon tankou enèji pwòp ak fabrikasyon semi-kondiktè k ap 
grandi nan Eta Nouyòk, opere yon rezo sant asistans pou ede ti biznis yo grandi ak 
reyisi, epi ankouraje destinasyon touris klas mondyal yo atravè I LOVE NY. Pou plis 
enfòmasyon, tanpri vizite esd.ny.gov, epi konekte ak ESD sou LinkedIn, Facebook ak X.  

